
GOUVÈNÈ CUOMO ANONSE PLIS PASE 10 MILYON DOLA POU FINANSE SÈVIS 

ANPLWA AK REYINISASYON YO ATRAVÈ NEW YORK 
 

Sibvansyon yo pral finanse Fòmasyon Pwofesyonèl, Sante Mantal, Lòt Sèvis pou 
moun ki sou Libète Kondisyonèl oswa lòt Pwogam Tribinal Òdone yo 

 
Nouvo Inite Operasyonèl Konte Eta Finanse pou Reyinisyasyon an yo te Kreye 

nan Queens pou Ede Moun ki nan Tranzisyon apre yo soti nan Prizon pou 
retounen nan Kominote yo 

 
 
Jodi a, Gouvènè Andrew M. Cuomo te anonse plis pase 10 milyon dola nan finansman 
pou sipòte pwogram ki founi fòmasyon pwofesyonèl ak lòt sèvis reyinisyasyon pou 
moun ki sou sipèvizyon kominotè yo nan moman sa a yo. Anplis de sa a, sibvansyon sa 
yo pral kreye yon nouvo Inite Operasyonèl Konte Eta Finanse pou Reyinisyasyon 
(County Re-Entry Task Force) nan Queens epi pèmèt 19 Inite Operasyonèl ki egziste 
deja atravè tout eta yo pou ede plis moun retounen nan kominote yo apre yo lage soti 
nan prizon. 
 
Gouvènè Cuomo te di: “Envestisman sa yo jwe yon wòl enpòtan nan asire moun k ap 
chache chanje lavi yo pou yo gen aksè a zouti ak resous yo bezwen pou yo reyisi. Lè 
nou agrandi sèvis sa yo sa pral kapab ede Nouyòkè ki plis arisk yo kase chèn residivis 
ak anprizonman, lè nou ede yo mennen yon lavi ki pi pwodiktif epi ogmante sekirite 
kominote nou an yo.”  
 
Premye 6,4 milyon dola sibvansyon an yo pral distribye bay 13 ajans ak òganizasyon ki 
pa pou pwofi yo atravè tout eta pou yo founi sèvis ki akse sou anplwa bay moun ki sou 
libète kondisyonèl yo, moun ki sou sipèvizyon pwobasyon yo oswa moun tribinal yo 
refere nan pwogram altènatif a anprizonman yo. Yo pral distribiye sibvansyon sa yo 
atravè tout eta epi yo pral pèmèt gen sèvis disponib pou lapremyè fwa nan senk konte, 
ki gen ladan yo konte Ontario, Orleans, Steuben, Tompkins ak Wayne.  
 
13 òganizasyon sa yo ki pral resevwa finansman an yo pral itilize estrateji ki baze sou 
evidans pou redwi residivis ak depandans nan sistèm anprizonman. Pwogram sa yo, ki 
ka dire ant twa mwa jiska yon ane, gen ladan yo sèvis plasman pwofesyonèl, ansanm 
ak entèvansyon konitif ak konpòtmantal ak sèvis pou ogmante preparasyon pou travay, 
ki gen ladan anplwa tranzisyonèl. Pwogram sa yo pral sèvi apeprè 2 500 moun chak 
ane. 
 



Rès 4 milyon dola sibvansyon sa yo pral kreye yon nouvo Inite Operasyonèl Konte Eta 
Finanse nan Queens epi pèmèt 19 Inite Operasyonèl ki egziste deja yo anboche yon 
kowòdinatè epi sèvi plis moun nan konte Albany, Broome, Bronx, Dutchess, Erie, Kings, 
Monroe, Nassau, New York, Niagara, Oneida, Onondaga, Orange, Resselear, 
Rockland, Schenectady, Suffolk, Ulster ak Weschester. 
 
20 Inite Operasyonèl yo gen yon objektif kolektif pou sèvi apeprè 5 000 moun k ap 
retounen nan kominote yo apre yo lage soti nan prizon. Yo te evalye moun sa yo epi yo 
jwenn yo bezwen tretman kowòdone pou abi sibstans ak sante mantal; fòmasyon 
pwofesyonèl, plasman pwofesyonèl ak devlopman konpetans; ak entèvansyon konitif ak 
konpòtmantal, yo te konsepsyone pou ede moun yo chanje fason yo panse ki kontribiye 
a konpòtman kriminèl yo genyen yo, amelyore motivasyon pozitif epi devlope konpetans 
sosyal yo. 
 
Inite Operasyonèl Reyinisyasyon nan Konte yo gen pou koprezidan, reprezantan ki soti 
nan konte ak Depatman Penitansye ak Sipèvizyon Kominotè a (Department of 
Corrections and Community Supervision) epi gen ladan yo fòs lapolis, sipèvizyon 
kominotè, pwofesyonèl sèvis sosyal ak sante mantal, ansanm ak defansè viktim ak 
founisè tretman pou abi sibstans yo.  
 
Gen yon lis ajans ak òganizasyon ki resevwa finansman yo disponib isit la. 
 
Komisè Egzekitif Adjwen Divizyon Sèvis Penal yo (Division of Criminal Justice 
Services), Michael C. Green te di: “Mwen aplodi Gouvènè Cuomo paske l sipòte epi 
agrandi inisyativ sa yo, ki itilize pratik ki baze sou evidans yo. Pwogram ak sèvis sa yo 
te deja pwouve yo efikas nan ede moun pou yo ka gen meyè chans posib pou kase 
chèn residivis ak chanje direksyon lavi yo pou yo vin pi miyò.” 
 
Komisè Pwovizwa Depatman Penitansye ak Sipèvizyon Kominotè a, Anthony J. 
Annucci te di: “Mwen aplodi Gouvènè Cuomo pou lidèchip vizyonè li a lè li founi 
resous pou ede delenkan yo pandan pakou yo pou yo gen yon reyinisyasyon reyisi nan 
kominote a. Lè yon ansyen delenkan resevwa anplwa legal non sèlman to residivis la pi 
ba, kominote nou an pi an sekirite epi baz taks New York la vin pi wo.” 
 
Pandan manda l la, Gouvènè Cuomo te toujou travay pou retire baryè pou moun ki gen 
kondanasyon kriminèl yo lè yo ap chache pou yo reyentegre nan sosyete a ankò. Daprè 
rekòmandasyon Konsèy sou Reyinisyasyon ak Reyentegrasyon nan Kominote eta a 
(Council on Community Re-Entry and Reintegration), li te enstitiye, pami lòt bagay ankò, 
“chans jis pou anbochman” (fair chance hiring) nan ajans eta yo epi mete an aplikasyon 
direktiv kont diskriminasyon yo inifòm lè y ap evalye kandida ki aplike pou lisans 
okipasyonèl yo -- kòm rezilta, 94 pousan aplikan kalifye ki gen kondanasyon kriminèl yo 
reyisi resevwa lisans okipasyonèl eta bay yo. Travay Konsèy la ak pwogram sibvansyon 
sa yo konplemante tou pwogram Travay pou Siksè (Work for Success), ki konekte 
ansyen prizyone fi ak gason ak travay atravè koneksyon yo te devlope nan sant karyè 
Depatman Travay la yo (Department of Labor). Atravè pwogram sa a apeprè 18 500 
moun atravè tout eta te jwen travay.  

https://www.governor.ny.gov/sites/governor.ny.gov/files/atoms/files/EmploymentFocusedServicesGrants.pdf


 
Enfòmasyon sou Divizyon Sèvis Jistis Penal (Division of Criminal Justice 
Services) 
Divizyon Sèvis Jistis Penal Eta a se yon ajans sipò jistis penal ki gen plizyè fonksyon ak 
yon bann seri responsabilite, ki gen ladan yo fòmasyon pou fòs lapolis yo; koleksyon ak 
analiz done krim atravè tout eta yo; antretyen dosye enfòmasyon istwa kriminèl ak 
anprent yo; sipèvizyon administratif baz done ADN eta a, an patenarya avèk Lapolis Eta 
New York la (New York State Police); finansman ak sipèvizyon pou pwogram libète 
kondisyonèl ak pwogram penitansye kominote yo; jesyon finansman jistis penal federal 
ak eta yo; sipò pou ajans ki gen rapò ak jistis penal toupatou atravè eta; ak jesyon Rejis 
Delenkan Seksyèl eta a (Sex Offender Registry). 

